
GIZARTE ZERBITZUAK FINKATU BEHAR DITUGU

Gizarte-zerbitzuak -erantzukizun publikokoak-
eskubide bat dira, osasuna, hezkuntza edo
sarreren bermea diren moduan, eta desgaitasun,
mendetasun, esklusio, babesgabetasun eta
larrialdi egoeran bizi diren familiak eta pertsonak
babesteko oinarrizko sare bat eratzen dute.

Eta egon badaude gainditu behar ez diren marra
gorri batzuk.

Horrenbestez, gutxienez, mantendu egin behar
da erantzukizun publikoko gizarte-zerbitzuen
inguruan egiten den gastua eta, ahal denetan,
handitu ere egin behar da.

BATEZ ERE KRISI EGOERA HONETAN

Krisia ez dugu aitzakia moduan erabili behar
egun dugun sistema edo Ongizate Estatuaren
beste harroin batzuk zalantzan jartzeko.

Alderantziz, eutsi egin behar zaio orain arte
egindako ahaleginari, krisiak gizartean dituen
ondorioei erantzun ahal izateko. Horretarako,
erantzukizun publiko gizarte-babeserako
sistemak indartu behar ditugu, eta erakundeen
eta Bizkaiko Foru Aldundiaren baliabideak
bazterkeria eta pobrezia egoerak bizi dituztenei
zuzendu behar dizkiegu. Are gehiago, krisiaren
eragin indartsu eta iraunkorra kontuan hartuta.

. ETA HERRITAR GUZTIAK BABESTEKO OINARRIZKO SARE BAT ERATZEN DUTE

PERTSONEN ALDE EGIN BEHAR DUGU

Izan ere, kohesio faltak eta gizarte-babesean dauden
defizitak eraginda, hautsi egiten dira pertsonen eta familien
bizi-proiektuak, eta horrek galera dakarkio gizarteari,
gizartearen egungo zein etorkizuneko garapenari.

Gizarte-zerbitzuak inbertsio bat dira, erretornua dakarkiona
gizarteari nahiz ekonomiari; gainera, prebentziorako balio
du eta enplegua sortzen du.

Gizarte-zerbitzuak -erantzukizun publikokoak- finkatzen
ari dira, bai herritarrek zergak ordainduz egiten duten
ahaleginari esker, bai eta sektore publikoaren nahiz
gizarte-erakundeen lankidetzari esker ere.

EZINBESTEKOA DA GURE INPLIKAZIOA,
KONPROMISOA ETA ELKARTASUNA

Gure gizarte-zerbitzuen sistemak herri
administrazioen eta gizarte osoaren inplikazioa
eta konpromisoa behar ditu.

Baina gizarte-zerbitzuak ez dira agortzen sistema
publikoan. Gizarteratzea eta pertsonen autonomia
sustatzeko funtsezkoa da haien parte-hartzea

eta gizarte osoaren inplikazioa, konpromisoa

eta elkartasuna.



